
Pradyumnakritam Parvati Stotram

પ્રદ્યુમ્નકૃતં પાર્વતીસ્તોત્રમ્

પ્રદ્યુમ્ન ઉવાચ ।
ૐ નમઃ કાત્યાયન્યૈ ગુહસ્ય જનન્યૈ નમઃ ।
નમસ્ત્રૈલોક્યમાયાયૈ કાત્યાયન્યૈ નમો નમઃ॥ ૧॥
નમઃ શત્રુવિનાશિન્યૈ નમો ગાર્ગ્યૈ ગિરીશયે ।
નમસ્યે શુમ્ભહનનીં  નિશુમ્ભહૃદિદારણીમ્॥ ૨॥
કાલરાત્રિં  નમસ્યેઽહં કુમારીં  ચાપિ નિત્યશઃ ।
કાન્તારવાસિનીં  દેવીં  નમસ્યામિ કૃતાઞ્જલિઃ॥ ૩॥
વિન્ધ્યવાસિનીં  દુર્ગઘ્નીં  રણદુર્ગાં રણપ્રિયામ્ ।
નમસ્યામિ મહાદેવીં  જયાં ચ વિજયાં તથા॥ ૪॥
અપરાજિતાં નમસ્યેઽહમજિતાં શત્રુતાપનીમ્ ।
ઘણ્ટાહસ્તાં નમસ્યામિ ઘણ્ટામાલાકુલાં તથા॥ ૫॥
ત્રિશૂલિનીં  નમસ્યામિ મહિષાસુરઘાતિનીમ્ ।
સિંહવાહાં   નમસ્યામિ સિંહપ્રવરકેતનામ્  ॥ ૬॥
એકાનંશાં(?) નમસ્યામિ ગાયત્રીં  યજ્ઞસત્ક્રિયામ્ ।
સાવિત્રીં  ચાપિ વિપ્રાણાં નમસ્યેઽહં કૃતાઞ્જલિઃ ।
રક્ષ માં દેવિ સતતં સંગ્રામે વિજયં કુરુ॥ ૭॥
ઇતિ હરિવંશાન્તર્ગતં પ્રદ્યુમ્નકૃતં પાર્વતીસ્તોત્રં સમ્પૂર્ણમ્ ।
હરિવંશ । અનુબન્ધ - પરિશિષ્ટ । અધ્યાય અ૩૦.૩૬૧॥

